
Asunto: Acordo da Xunta Electoral de Galicia, do 25 de xaneiro de 2024, sobre distribución de espazos 
electorais gratuítos de propaganda electoral en medios de comunicación de titularidade pública, en relación 
coas eleccións ao Parlamento de Galicia do 18 de febreiro de 2024. 
 
A Xunta Electoral de Galicia, na sesión do 25 de xaneiro de 2024, adoptou o seguinte acordo: 
 
Primeiro. Aprobar, nos termos da proposta formulada pola Comisión de Control Electoral, a distribución 
dos espazos gratuítos de propaganda electoral nos medios de comunicación de titularidade pública, 
autonómica e estatal (desconexión territorial). 
 

- Autonómica: Televisión Galega e Radio Galega (artigo 29 da Lei  8/1985, do 13 de agosto, de eleccións 
ao Parlamento de Galicia). 

 
- Estatal: Televisión Española en Galicia e Radio Nacional de España en Galicia (artigo 64 da Lei 

orgánica 5/1985, do 19 de xuño, do réxime electoral xeral). 
 

Segundo. Anunciar no Diario Oficial de Galicia que nesta data a Xunta Electoral de Galicia acordou a 
distribución de espazos gratuítos nos medios de comunicación de titularidade pública en favor das entidades 
políticas concorrentes ao proceso electoral convocado. 
 
A dita distribución está publicada na páxina web da Xunta Electoral de Galicia: 
http://www.parlamentodegalicia.es/XuntaElectoral/. 
 
Terceiro. Comunicar este acordo aos representantes xerais das entidades políticas concorrentes, así como 
ao Director xeral da Corporación Radio e Televisión de Galicia (CRTVG) e ao Director do Centro Territorial 
en Galicia de RTVE (CRTVE), para que procedan a súa programación e emisión ao longo dos días da 
campaña electoral reservados aos correspondentes forzas políticas nas eleccións ao Parlamento de Galicia. 
 
Contra o acordo de distribución, os representantes xerais das entidades políticas concorrentes ás eleccións 
ao Parlamento de Galicia que se consideren afectadas poderán interpoñer recurso de alzada ante a Xunta 
Electoral Central, que deberá presentarse ante a Xunta Electoral de Galicia 
(xunta.electoral.galicia@parlamentodegalicia.gal) ata as 11:00 horas do sábado 27 de xaneiro de 2024 e se 
tramitará conforme o procedemento establecido no artigo 21 da Lei orgánica 5/1985, do 19 de xuño, de 
réxime electoral xeral, e na Instrución da Xunta Electoral Central 11/2007, do 27 de setembro. 

A adxudicación dos espazos electorais gratuítos de propaganda electoral realízase conforme 

coa seguinte lista numerada de entidades políticas ordenadas segundo o número de votos 

obtidos nas eleccións ao Parlamento de Galicia de 2020: 

 

1. PARTIDO POPULAR (PP) 

2. BLOQUE NACIONALISTA GALEGO (BNG) 

3. PARTIDO DOS SOCIALISTAS DE GALICIA-PSOE (PSdeG-PSOE) 

4. VOX (VOX) 

5. SUMAR GALICIA (SUMAR GALICIA) 

6. PODEMOS GALICIA (PODEMOS-ALIANZA VERDE) 

7. PARTIDO ANIMALISTA CON EL MEDIO AMBIENTE (PACMA) 

8. ESPAZO COMÚN GALEGUISTA (ECG) 

9. POR UN MUNDO MÁIS XUSTO (PUM+J) 

10. ESCANOS EN BRANCO (ESCANOS EN BRANCO) 

 

a atribución de espazos recóllese:  

 

NO ANEXO 1 (TELEVISIÓN DE GALICIA),  

NO ANEXO 2 (RADIO GALEGA),  

NO ANEXO 3 (TELEVISIÓN ESPAÑOLA EN GALICIA)  

E NO ANEXO 4 (RADIO NACIONAL DE ESPAÑA E RADIO 5) 

 
 

 
























































































